
				এই পাতাটির মুদ্রণ সংশোধন করা প্রয়োজন। 
, ९8२ সাধন ।
যুবক গতকল্য রাত্রি দুটো পৰ্য্যন্ত কেবল ষড়চক্র ভেদ, চিত্তবৃত্তি নিরোধ, ত্রিগুণাত্মিক শক্তি সম্বন্ধে আলোচনা না করে সৌন্দৰ্য্য, প্রেম এবং নারীজাতির পরম কমনীয়তা সম্বন্ধে পরস্পরের মতামত ব্যক্ত করছিলুম, এবং মনে করছিলুম আমাদের বয়সী যুবকদের পক্ষে এর চেয়ে স্থম্মতর আধ্যাত্মিক বাগ্বিতণ্ডায় প্রবৃত্ত হওয়া নিতান্তই জ্যাঠাম এবং সেট কেবল আজকাল বাঙ্গল দেশেই প্রচলিত হয়েচে । বলা বাহুল্য, আমরা দুর্ভাগ্যক্রমে দুজনেই ইংরাজি শিক্ষা লাভ করেছি, অতএব আমাদের এপ্রকার মনের ভাবকে যদি কেউ দূষণীয় জ্ঞান করেন তবে সেটা বিদেশী শিক্ষার দোষ বলে’ জানবেন । তারা যে প্রকার শিক্ষা দিতে চান তাতে মনুষ্যসমাজ বাল্য যৌবন সম্পূর্ণ ডিঙ্গিয়ে একেবারে বাৰ্দ্ধক্যের সুশীতল কূপের মধ্যে সমাহিত হয়ে বসে। জীবন-সমুদ্রের অসীম চাঞ্চল্য তার মধ্যে স্থান পায় না । -
২৯ আগষ্ট। আজ রাত্রে এডেনে পৌঁছব । সেখানে কাল প্রাতে জাহাজ বদল করতে হবে। সমুদ্রের মধ্যে দুটি একটি করে” পাহাড় পৰ্ব্বতের রেখা দেখা যাচে ।
জ্যোৎস্না রাত্রি। এডেন বন্দরে এসে জাহাজ থামল। আহারের পর রহস্যালাপে প্রবৃত্ত হবার জন্যে আমরা দুই বন্ধু ছাতের একপ্রাস্তে চৌকি দুটি সংলগ্ন করে আরামে বসে’ আছি। নিস্তরঙ্গ সমুদ্র এবং জ্যোৎস্নাবিমুগ্ধ পৰ্ব্বতবেষ্টিত তটচিত্র আমাদের আলস্য-বিজড়িত অৰ্দ্ধ-নিমলিত নেত্রে স্বপ্ন-মরীচিকার মত লাগ্চে। .
এমন সময় শোনা গেল এখনি নুতন জাহাজে চড়তে হবে। সে জাহাজ আজ রাত্রেই ছাড় বে। তাড়াতাড়ি ক্যাবিনের মধ্যে

